
MAKTABGACHA TA’LIM 
TASHKILOTLARIDA 

PSIXOLOGIK MUHITNI 
SWOT-TAHLIL QILISH VA 

KORREKSIYALASH
Sattorova Shirinoy San’atovna

Samarqand shahar 7-DMTT direktor o‘rinbosari

Annotatsiya: Maktabgacha ta’lim tashkilotlaridagi psixologik muhitning mazmun-mohiyati, uning bolalar rivojlanishiga 
ta’siri hamda SWOT-tahlil asosida baholash imkoniyatlari yoritilgan. Tadqiqot davomida maktabgacha ta’lim tashkilotlari
dagi ichki va tashqi omillar tahlil qilinib, kuchli va zaif tomonlar, mavjud imkoniyatlar hamda ehtimoliy tahdidlar aniqlangan. 
Shuningdek, sog‘lom psixologik muhitni shakllantirishning pedagogik-psixologik mexanizmlari asoslab berilgan.

Kalit so‘zlar: psixologik muhit, SWOT-tahlil, maktabgacha ta’lim, tarbiyachi, bolalar psixologiyasi, ijtimoiy muhit, emot-
sional rivojlanish, pedagogik jarayon.
Abstract: The essence and content of the psychological environment in preschool educational institutions, its influence 
on children’s development, and the possibilities of assessment based on SWOT analysis are described. During the 
research process, internal and external factors affecting preschool educational institutions were analyzed, and strengths, 
weaknesses, existing opportunities, and potential threats were identified. In addition, pedagogical and psychological 
mechanisms for creating a healthy psychological environment were substantiated.

Key words: psychological environment, SWOT analysis, preschool education, educator, child psychology, social environ-
ment, emotional development, pedagogical process.
Аннотация: Раскрываются сущность и содержание психологической среды в организациях дошкольного образо-
вания, её влияние на развитие детей, а также возможности оценки на основе SWOT-анализа. В ходе исследования 
были проанализированы внутренние и внешние факторы деятельности дошкольных образовательных органи-
заций, выявлены сильные и слабые стороны, существующие возможности и потенциальные угрозы. Кроме того, 
представлены педагогико-психологические механизмы формирования благоприятной психологической среды.

Ключевые слова: психологическая среда, SWOT-анализ, дошкольное образование, воспитатель, детская психо-
логия, социальная среда, эмоциональное развитие, педагогический процесс.

KIRISH
Bugungi kunning eng dolzarb muammolaridan biri maktabgacha ta’lim tizimini rivojlantirish davlat siyo-

satining ustuvor yo‘nalishlaridan biri hisoblanadi. Shunday ekan, maktabgacha yosh shaxs hayotidagi eng 
muhim davr bo‘lib, aynan shu bosqichda bolaning xarakteri, emotsional holati, muloqot madaniyati va ijtimoiy 
moslashuvi shakllanadi. Shu sababli maktabgacha ta’lim tashkilotlarida sog‘lom psixologik muhit yaratish eng 
dolzarb masalalardan biridir.

Psixologik muhit deganda jamoada hukm suruvchi ruhiy-emotsional holat, o‘zaro munosabatlar tizimi, 
ishonch, qo‘llab-quvvatlash va xavfsizlik hissi tushuniladi. Shunday ekan, sog‘lom psixologik muhit bolaning 
erkin fikrlashi, ijodkorligi hamda emotsional rivojlanishini ta’minlaydi.

So‘nggi yillarda mamlakatimiz ta’lim tizimida SWOT-tahlil usulidan foydalanish keng ommalashmoqda. 
SWOT-tahlil tashkilot faoliyatining kuchli va zaif tomonlarini aniqlash, mavjud imkoniyatlar va tahdidlarni baho-
lash imkonini beradi.

Bolaning rivojlanishida, barkamol avlod sifatida voyaga yetishida muhitning o‘rni beqiyosdir. Shu sababli 
psixologik muhitning ahamiyati shundaki, maktabgacha yoshdagi bolalarda emotsional barqarorlik, ijtimoiy 
moslashuv va muloqot ko‘nikmalarining rivojlanishi ko‘p jihatdan muassasadagi psixologik muhitga bog‘liq. 
Tarbiyachi va bolalar o‘rtasidagi iliq munosabat bolaning o‘ziga bo‘lgan ishonchini oshiradi.

muhit:

•	 bolaning stress darajasini kamaytiradi;

•	 ijodiy fikrlashni rivojlantiradi;

•	 ijtimoiy faollikni oshiradi;

•	 konfliktlarni kamaytiradi;

•	 ta’lim samaradorligini kuchaytiradi.

Salbiy muhit bolaning psixologik, emotsional, ijtimoiy va intellektual rivojlanishiga salbiy ta’sir ko‘rsatadi. 
Ayniqsa, maktabgacha yoshdagi bolalar tashqi ta’sirlarga juda sezgir bo‘lgani sababli, noqulay muhit ularning 
shaxs sifatida shakllanishiga jiddiy zarar yetkazishi mumkin. Qo‘rquv, tortinchoqlik, agressivlik va moslashuv 
muammolari yuzaga kelishi mumkin.

MAVZUGA OID ADABIYOTLAR SHARHI
Maktabgacha ta’lim tashkilotlarida psixologik muhitning shakllanishi va uning bolalar rivojlanishiga ta’siri 

masalalari pedagogika hamda psixologiya sohalarida keng o‘rganilgan.
L.S. Vygotskiy bolaning psixik rivojlanishi ijtimoiy muhit va shaxslararo munosabatlar bilan uzviy bog‘liqligini 

ta’kidlab, rivojlanish jarayonida ijtimoiy omillar muhim o‘rin egallashini asoslab bergan [1]. Ayniqsa, maktabgacha 
yoshdagi bolalarda emotsional barqarorlik, muloqot va ijtimoiy moslashuv ko‘nikmalarining shakllanishida qulay 
psixologik muhit asosiy omillardan biri sifatida e’tirof etiladi.

Mahalliy olimlar tomonidan olib borilgan tadqiqotlarda ham ta’lim muassasalarida psixologik xizmatni rivoj
lantirish hamda sog‘lom psixologik muhitni yaratish masalalari keng yoritilgan.

Z.T. Nishonova, Sh.T. Alimbayeva va M. Sulaymonov ta’lim muassasalarida psixologik xizmatning vazi-
falari, mazmuni va metodlarini tahlil qilib, pedagogik jarayonning samaradorligi ko‘p jihatdan sog‘lom psixologik 
muhitga bog‘liqligini ko‘rsatgan [2].

Shuningdek, Sh.R. Barotov pedagogik faoliyatda psixologik xizmatning ahamiyatini ochib berib, tarbi-
yachilar va bolalar o‘rtasidagi ijobiy munosabatlarning rivojlantiruvchi xususiyatlarini alohida ta’kidlagan [3].

Maktabgacha ta’lim tizimida psixologik muhitni baholash va takomillashtirish bo‘yicha ilmiy ishlarda 
zamonaviy tahlil metodlaridan foydalanish zarurligi qayd etiladi.

N. Mirashirova maktabgacha tarbiya muassasalarida psixologik xizmat faoliyatini tashkil etish masalalarini 
yoritib, bolalarning individual xususiyatlarini hisobga olish zarurligini ko‘rsatgan [4].

Psixologik muhitni SWOT-tahlil asosida baholash esa tashkilotning kuchli va zaif tomonlarini, imkoniyatlari 
va ehtimoliy tahdidlarini aniqlash orqali samarali korreksion choralarni ishlab chiqishga xizmat qiladi.

TADQIQOT METODOLOGIYASI
Tadqiqot jarayonida ma’lumotlarni olish uchun ilmiy manbalarni tahlil qilish, pedagogik kuzatish, suhbat va 

psixologik diagnostika usullaridan foydalanildi. Maktabgacha ta’lim tashkilotlaridagi psixologik muhit holatini 
aniqlash maqsadida tarbiyachilar faoliyati, bolalar o‘rtasidagi o‘zaro munosabatlar hamda ta’lim muassasasi-
dagi ichki ijtimoiy-psixologik omillar kuzatildi. Shuningdek, maktabgacha ta’lim tizimiga oid ilmiy adabiyotlar, 
psixologik xizmatga doir metodik manbalar va amaliy tavsiyalar o‘rganildi. Olingan ma’lumotlarni qayta ishlash 
va tahlil qilishda SWOT-tahlil usuli asosiy metod sifatida qo‘llanildi. Ushbu usul orqali tashkilotning kuchli va zaif 
tomonlari, mavjud imkoniyatlari hamda ehtimoliy tahdidlari tizimli ravishda baholandi.

Tadqiqot natijalarini tahlil qilishda taqqoslash, umumlashtirish va mantiqiy tahlil usullaridan foydalanilib, 
maktabgacha ta’lim tashkilotlarida sog‘lom psixologik muhitni shakllantirishga ta’sir etuvchi omillar aniqlandi 
hamda ular asosida tegishli xulosalar shakllantirildi.

TAHLIL VA NATIJALAR
SWOT-tahlil – strategik rejalashtirish usuli bo‘lib, u quyidagi to‘rt komponentdan iborat:

1.	 Kuchli tomonlar; 

2.	 Zaif tomonlar; 

3.	 Imkoniyatlar; 

4.	 Tahdidlar. 

Mazkur metod yordamida tashkilotning ichki va tashqi holati kompleks baholanadi.
1.	 Kuchli tomonlar: Maktabgacha ta’lim tashkilotlaridagi ijobiy jihatlar quyidagilar hisoblanadi: tajribali 

pedagog va psixologlarning mavjudligi, bolalarga individual yondashuv, sog‘lom emotsional atmosfera, 
o‘yin asosidagi pedagogik texnologiyalar, ota-onalar bilan hamkorlikning yo‘lga qo‘yilganligi, bolalarning 
ijtimoiylashuvi uchun qulay muhit. Ayniqsa, tarbiyachi va bolaning emotsional yaqinligi bolada xavfsizlik 
hissini shakllantiradi.

2.	 Zaif tomonlar: Tahlillar shuni ko‘rsatadiki, ayrim muassasalarda quyidagi muammolar uchraydi: psixologik 
xizmat faoliyatining sustligi, tarbiyachilarda stress va kasbiy charchoq, individual ishlash imkoniyatining 
cheklanganligi, bolalar sonining ko‘pligi, zamonaviy psixologik metodikalarning yetishmasligi, ota-ona
larning pedagogik savodxonligi pastligi. Bu omillar psixologik muhitning salbiylashishiga sabab bo‘lishi 
mumkin.

3.	 Imkoniyatlar: Bugungi kunda maktabgacha ta’lim tizimida keng imkoniyatlar mavjud: raqamli pedagogik 
texnologiyalarni joriy etish, xalqaro tajribalarni o‘rganish, psixologik trening va seminarlar tashkil etish, 
inkluziv ta’limni rivojlantirish, innovatsion ta’lim dasturlaridan foydalanish, davlat tomonidan ta’lim tizimiga 
e’tiborning kuchayishi. Shuningdek, zamonaviy psixologik diagnostika vositalari orqali bolalarning emot-
sional holatini aniqlash imkoniyatlari kengaymoqda.

4.	 Tahdidlar: Psixologik muhitga salbiy ta’sir ko‘rsatuvchi tahdidlar quyidagilar: oiladagi nizolar, internet va 
gadjetlarga qaramlik, pedagoglarning kasbiy zo‘riqishi, iqtisodiy muammolar, bolalardagi kommunikativ 
qiyinchiliklar, salbiy axborot oqimining kuchayishi. Agar ushbu tahdidlar o‘z vaqtida bartaraf etilmasa, bola-
ning psixologik rivojlanishida salbiy oqibatlar yuzaga kelishi mumkin.
SWOT-tahlil natijalarining amaliy ahamiyati – tahlil asosida quyidagi tavsiyalar ishlab chiqilishi mumkin:

1.	 Tarbiyachilar uchun psixologik treninglar tashkil etish; 
2.	 Ota-onalar bilan hamkorlikni mustahkamlash; 
3.	 Psixologik monitoring tizimini yo‘lga qo‘yish; 
4.	 Bolalarning emotsional holatini muntazam diagnostika qilish; 
5.	 Innovatsion pedagogik metodlardan foydalanish; 
6.	 Konfliktologik profilaktika dasturlarini ishlab chiqish. 

Mazkur choralar maktabgacha ta’lim tashkilotlarida sog‘lom psixologik muhitni shakllantirishga xizmat 
qiladi.

Zamonaviy maktabgacha ta’lim tizimi faqat bilim berish jarayoni emas, balki bolaning ichki dunyosini 
shakllantiruvchi murakkab psixologik muhit hisoblanadi. Shu nuqtayi nazardan qaraganda, har bir tarbiyachi 
nafaqat o‘qituvchi, balki bolaning hissiyotlarini tushunadigan, uni qo‘llab-quvvatlaydigan psixologik yo‘nalti
ruvchi shaxs sifatida namoyon bo‘ladi.

XULOSA VA TAKLIFLAR
Maktabgacha ta’lim tashkilotlarida psixologik muhit bolaning har tomonlama rivojlanishida muhim omil 

hisoblanadi. SWOT-tahlil esa ushbu muhitning kuchli va zaif tomonlarini aniqlash, mavjud imkoniyatlardan 
samarali foydalanish hamda tahdidlarni oldindan bartaraf etishda samarali metod hisoblanadi.

Sog‘lom psixologik muhit yaratish orqali bolalarda ijobiy emotsiyalar, ijtimoiy faollik, mustaqillik va kommu-
nikativ kompetensiyalar rivojlanadi. Shu sababli pedagoglar, psixologlar va ota-onalarning hamkorligi muhim 
ahamiyat kasb etadi.

Foydalanilgan adabiyotlar ro‘yxati:
1.	 Nishonova Z.T., Alimbayeva Sh.T., Sulaymonov M. (2014). Psixologik xizmat. 

4.	 Mirashirova N. (2003). Maktabgacha tarbiya muassasalarida psixologik xizmat. 
5.	 Toshkent: TDPU. 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

